
66. 67. sal.
Salmai girje.



dolli ja čaccai mi bođimek, mutto olgus don dolvvuk
min valjogas ællemi. Es. 43, 2.


13 Du viesod sisa mannat aigom boalddemoaffariguim,
mafset aigom loppadusaidam,

14 maiguim muo bofsamak rappasæiga, ja maid
njalbme must sarnoi muo hæđe dilest.

15 Boalddemoaffarid buoides šivetin dunji oafferuššat
aigom vircai hajain; vuovsaid rakadet aigom ja bokkaid.
Sela.

16 Boattet, gullat, di buokak, guđek Ibmelest ballabættet,
ja muittalet aigom maid son læ čajetam muo sillui.

17 Sunji njalminam mon čurvvum, ja (su) aledæbme
muo njuofčam ald læi.

18 Jos verid bivddemen legjim vaimostam, de hærra
i dattom gullat. 
Sadnev. 15, 29; 28, 9. Es. 1, 15. Joh. 9, 31.


19 Mutto Ibmel læ gullam, son læ vuttivalddam
muo adnom jena.

20 Gittujuvvum lekkus Ibmel, gutte muo rokkus i
hilggom, ige su armogasvuođa muo bagjelist (erit valddam)!




67. Salma.




Dat basse lavllo rokkadalla Ibmelest, atte buristsivnedet
son aiggo su olbmuides, vai su gæidno ja bæsstem šadda
dovddujuvvum obba ædnam mietta, dat rokkus devddujuvvu
Messias ja su valddegodde sist, 2, 3; David doaivvo nanoset
nuft šaddat aiggo Ibmel nabmi hærvasvuottan, 4, 5, ja bigja
dam su doaivo nabmalassi dam stuorra buristsivnadusa ala,
maid ibmel æska læ addam su olbmuidi valjogas lagjim boft, 6–8.

1 Lavllomoappatægjai, suonai čuojatusa mield; salma,
lavla.

2 Lekkus Ibmel migjidi armogas, ja buristsivnedekkus
min, addus son su čalmides čuovggat min lut, Sela – 
4 Mosesg. 6, 24. 25.


3 vai ædnamest du gæidno šadda dovddujuvvum,
buok bakeni gaskast du bæsstem. 
Sal. 25, 10; 98, 2. Es. 60, 3.


4 Olbmuk du gittek, min Ibmelæmek! olbmuk du
gittek, su buokakrak. 
Sal. 117, 1. Es. 2, 2. . .

